
Тереф хуьзва!

Приказ об объявлении 
частичной мобилизации в Дагестане

Ватан хуьниз эверзава!

Комиссиядин кьиле акъвазна

РАЙАДМИНИСТРАЦИЯДА 
СОВЕЩАНИЕ   

Военный комиссар Даге-
стана подписал приказ 
об объявлении частич-

ной мобилизации в республике. 

ПРИКАЗ:

1. Всем офицерам, прапор-
щикам, мичманам, сержантам, 
старшинам, солдатам и матросам 
запаса, проживающим постоян-
но на территории Республики 
Дагестан, имеющим мобили-
зационные предписания или 
получившим персональные по-
вестки военных комиссариатов 
муниципальных образований, 
явиться в сроки и пункты, указан-
ные в персональных повестках, 
а в случае неполучения персо-
нальных повесток прибыть в 
сроки и пункты, указанные в 
мобилизационных предписаниях.

Гражданам, пребывающим в 
запасе, временно проживающим 

на территории РД, немедленно 
убыть к месту постоянного жи-
тельства и прибыть в пункты, 
указанные в мобилизационных 
предписаниях, а при невозмож-
ности – в военный комиссариат 
по месту состояния на воинском 
учете.

2. Офицерам, прапорщикам, 
мичманам, сержантам, старши-
нам, солдатам и матросам запаса, 
не имеющим на руках мобили-
зационных предписаний и не 
получившим повесток военных 
комиссариатов муниципальных 
образований, выезд за пределы 
района (города) временно запре-
щается.

3. Призываемые в соответ-
ствии с §1 настоящего приказа 
офицеры, прапорщики, мичманы, 
сержанты, старшины, солдаты 
и матросы запаса при явке по 
мобилизации обязаны иметь при 
себе документы и личные вещи, 

указанные в мобилизационных 
предписаниях и персональных 
повестках.

4. Руководителям организаций 
независимо от организацион-
но-правовых форм и форм соб-
ственности освободить граждан, 
призываемых в соответствии с 
§1 настоящего приказа, от рабо-
ты и службы, произвести с ними 
полный расчет, выплатить им за-
работную плату и обеспечить их 
явку в сроки и пункты, указанные 
в мобилизационных предписани-
ях или в персональных повестках.

5. Руководителям организаций 
независимо от организационно-
правовых форм и форм собствен-
ности, гражданам-владельцам 
транспортных средств доставить 
исправные автомобильные транс-
портные средства, дорожно-стро-
ительные, подъемно-транспорт-
ные и другие машины и механиз-
мы в сроки и пункты согласно 

нарядам военных комиссариатов 
муниципальных образований.

6. Граждане Российской Фе-
дерации, не явившиеся по моби-
лизации в указанные им сроки 
и пункты, и руководители ор-
ганизаций независимо от орга-
низационно-правовых форм и 
форм собственности, а также 
владельцы транспортных средств, 
не поставившие в установленные 
сроки транспортные средства по 
нарядам военных комиссариатов 
муниципальных образований или 
препятствующие своевременной 
явке граждан и поставке транс-
портных средств по мобилиза-
ции, несут ответственность в 
соответствии с законодательством 
Российской Федерации.

7. Настоящий приказ объявить 
и разъяснить во всех организа-
циях независимо от организа-
ционно-правовых форм и форм 
собственности.

Уьлкведин вири регионра хьиз, Дагъу-
стандани мобилизациядин рекьяй комиссия 
яратмишнава. Адаз регьбервал республи-
кадин кьил Сергей Меликова гузва. Идан 
гьакъиндай региондин руководителди вичин 
телеграм-каналда хабар гана. Тамам тушир 
мобилизациядин гьакъиндай Россиядин 
Президентдин къарар региондин Кьили 
фагьумлуди ва лап вахтунинди я лагьана. 

«Чаз виридаз аквазва хьи, РагъакIидай 
пата Киевдин режим техникадал ва наемни-
крал таъминарунин кар акъвазарзавач. Ада 

Россиядин государство зайифарунин рекьяй 
милитариствилин планар кьилиз акъудзава. 
Ида чи Ватан патал еке къурхулувал арадал 
гъанва. Гьавиляй чавай секиндаказ къерехда 
акъвазиз жедач. И кар патал чаз марифатдин 
ихтияр авач! Гъалибвал мукьвал авун патал 
чна виликандалай артух алахъунар авун герек 
ятIа, чна и кар кьилизни акъудда!», – гьисаб-
зава республикадин регьберди. Идахъ галаз 

санал, Сергей Меликова гъавурда турвал, 
аскервилин къуллугъдиз анжах Россиядин ар-
мияда къуллугънавай, запасда авай ва чпихъни 
талукь тир гьазурлухвал авай агьалийриз эвер-
да. «Заз а кар чида хьи, дагъустанвияр гьамиша 
хъсан аскерар тир. Инанмиш я хьи, исятдани 
чи гадайри яргъал тир 1945-йисуз чпин чIехи 
бубайри хьиз, дуьнья нацизмдикай хуьда», – 
къейдна Дагъустандин Кьили.

Дашдемир ШЕРИФАЛИЕВ

РФ-дин Президент В.В.Путина уьлкведа 
тамам тушир мобилизация малумарунихъ галаз 
алакъалу яз, чкайрал махсус оперштабар тешкил-
на талукь кIвалах активламишнава. ИкI, Ахцегь 
муниципалитетдин кьил Осман Абдулкеримован 
регьбервилик кваз ва Ахцегь, Рутул, Докъузпара 
районрин военный комиссар Рафик Мегьамедо-
ван, хатасузвал хуьнин рекьяй райадминистра-
циядин кьилин заместитель Роберт Гьамзаеван, 
райсобранидин председатель Абдулкерим 
Палчаеван, РФ-дин МВД-дин «Ахтынский» 
отделдин начальник Эльдар Ибрагьимован, 
гьакI СП-рин кьилерин иштираквал аваз рай-
администрацияда гьар юкъуз мобилизациядин 
комиссиядин оперативный заседанияр эверзава. 
Абурал тамам тушир мобилизациядин гьакъин-
дай арадал къвезвай месэлаяр гьялзава, кьилин 
фикир жемят уьлкведа арадал атанвай гьаларин 
гъавурдик дуьздаказ кутуниз гузва.

Тамам тушир мобилизациядин Указ тамама-
рун яз, Ахцегь РВК-ди чи Ватандин азадвални 
аслу туширвал хуьз гьазур са шумуд десте гьазур-
на рекье тунва ва и кар гьар юкъуз давамарзава. 
Ватан хуьз физвай кьегьалар диде-бубайрилайни 

мукьва-кьилийрилай гъейри, райондин руковод-
стводи ва общественный тешкилатрин векилри 
руьгьламишдай келимайралди рекье твазва.

Военный комиссар, подполковник Рафик Ме-
гьамедова къейд авурвал, армиядин жергейриз, 
сифте нубатда, чпи яракьлу къуватра иштиракна 
запасдавай, женгеррин тежриба авай, яни душ-
мандин хура акъвазуниз гьазур ва, гьелбетда, 
медкомиссиядай акъатзавай ксариз эверзава. 
И месэлада чаз иллаки хуьрерин администра-
цийрин ва участковый полицейскийрин куьмек 
важиблу я. Женгерик экечIдалди мобилизоват-
навайбур учебкайра гьазурзава, абуруз контрак-
тникрин талукь тир статус гузва…

– Асул гьисабдай, повестка къвезвай же-
гьилар къе дуьньядин гьаларин ва чи уьлкве 
гьатнавай четинвилин гъавурда хъсандиз ава 
ва Ватан хуьнин пак буржи кьиле тухуз гьазур 
я. Бязибур, гьатта чпин хушуналди къвез, чеб 
твах лугьуз, амайбурни ругьламишзава. Гьа са 
вахтунда, гьайиф хьи, кьил къакъудзавай ксарни 
ава. Ахьтинбурухъ галаз чна гъавурдик кутунин 
кIвалах тухузва, сифте сеферда административ-
ный жерме илитIзава. Кьасухдай армиядикай 

РФ-дин Конституциядин 
58-статьяда къейднава хьи, Ва-
тан хуьн гьар са гражданиндин 
пак буржи ва намусдин кар я ва 
гьар са гражданинди, федераль-
ный закондив кьурвал, уьлкведин 
Яракьлу Къуватра къуллугъна 
кIанда. Чи девирда США-дин 
футфадалди Европадин, НАТО-
дин саки вири уьлквеяр Россия 
чукIурунин ва адан девлетар 
къакъудунин, халкьдин са пай 
тергна ва амайбур лукIвиле тунин 
къаст аваз тепилмиш хьанвайла, 
халкь нубатдин сеферда Ватан 
хуьнин пак дяведиз къарагъ-
униз мажбур я. И жигьетдай 
месэла аннамишуналди, Ахцегь 
райондин руководстводи, же-
мятди РФ-дин Президент Вла-
димир Путинан ва ада кьабул-
навай тамам тушир мобилиза-
циядин Указдин тереф хуьзва. 

Ватандин ЧIехи дяведин, 1941-йисан 
июндиз художник Ираклий Тоидзеди 
яратмишай   «Родина-мать зовёт!» пла-
кат-эверунин мана-метлеб исятда илла-
ки важиблу я. Ватандин ЧIехи дяведин 
йисара хьиз, Ватан кIеве гьатнавай  
алай девирдани дидедин умумиламиш 
къаматди вичин рухвайриз  Ватан хуь-
низ эверзава.

Ватанпересвилин 
тербия артухарин!

Даш АЛИЕВ	  
        
27-сентябрдиз райондин 

активдин нубатдин совещание, 
Ахцегь муниципалитетдин кьил 
Осман Абдулкеримова кьиле 
тухвана. Налогар кIватIунин 
месэладай малумат райадми-
нистрациядин экономикадин 
отделдин начальник Фатима 
Агьмедовади авуна.

– Гъилевай йисан кIуьд 
вацран пландин нетижайрай 
районда эмменидай 105 % ва 
чилин налогдай 89 % пулдин 
такьатар кIватIнава.  Эхиримжи 
гьафтеда 14 агъзур манат пул 
транспортдин налогрин бурж 
вахкана. Страховой взносрин 
буржар вахтунда вахкунин жи-
гьетдай СП-рин ва райондин 
идарайрин руководителриз  
талукь тир чарар рекье тунва, 
– кьилди къачуртIа лагьана ада.

Йикъан 2-месэладай Осман 
Магьмудовича образованидин 
Управленидин ва школайрин 
директоррин дикъет районда 
образованидин идарайра рехъ 
ганвай кимивилер арадай ахкъу-
дунин ва аялриз чирвилер гунин 
ери хъсанарунин месэлайрал 
желбна. Муаллимар кьабулун 
ва абур сятералди дуьз таъмина-
рун, гьазурлухвилин паспортар 
туькIуьрун, бухгалтеррин жа-
вабдарвал артухарун, школайра 
аялрин хатасузвал таъминарун, 
муаллимрин гегьенш конферен-
циядиз гьазурвилер акун, фут-
болдин школадин кIвалах теш-
килун, школаяр хъуьтIуьз кудай 
кIарас-цIивиндал таъминарун  
хьтин важиблу месэлайрив 
кьетIендиз эгечIун истемишна.

Районда тамам тушир мо-
билизация кьиле финикай гаф 
райсобранидин председатель 
Абдулкерим Палчаева къачуна.

 – Вири хъсандиз гъавурда 
акьуна кIанда хьи, алай вахтун-
да РагъакIидай патан уьлквей-
рин сад тир къуватри вегьена, 
чун Ватан хуьнин дяведик 
экечIуниз мажбур хьайила, РФ-
дин Президентди 1941-йисалай 
кьулухъ сифте яз тамам тушир 
мобилизация малумарнава. 
Санлай къачурла, Яракьлу къу-
ватрин жергейриз чи жегьилар 
рикIе душман кукIварунин, 
Ватан хуьнин къаст аваз къвез-
ва, баркалла! Четин макъамда 
РВК-диз куьмекна, Ватан хуьз 
къарагъна кIани чкадал, гьай-
иф хьи, чи арайра армиядикай 
ачухдаказ кьил къакъудзавай-
бурни ава. Дяведин шартIара 
им уголовный еке тахсиркарвал 
тирди ва закондалди 10 йисан 
дустагъ къвезвайди абуру ан-
намишзавач жеди. Гьавиляй къе 
чи вилик жемят дуьз гъавурдик 
кутунин, школайра ватанпе-
ресвилин тербия хъсанарунин 
месэла акъвазнава.

Чна адал дамахзава!
МИРЗА МАНАТИЛОВАН – 75 ЙИС

Дашдемир ШЕРИФАЛИЕВ 

Вичин чирвал, тежриба маса инсанриз гузвай муаллимвилин пеше вири девирра лап сейли (почётный) ва четинди тир. 
Л.Н.Толстоя лагьайвал, «хъсан муаллимдиз кьве ери чарасуз я – еке чирвилерни еке рикI». Эхь, гьа ихьтин кас – чIехи 
гьарфунилай тир халис муаллим, халкьдин кьетIен эменни (достояние) я къе вичикай ихтилат физвай Мирза Къанатило-
вич Манатилов. Вичин пешедиз вафалу, бажарагълу муаллимди и мукьва вичин 75 йисан юбилей къейдна. Мубаракрай!

Алукьзавай муаллимрин Йикъаз (5-октябрь) талукь яз, чна Мирзе муаллимдикай очерк гузва. 

«Учитель-методист», «РФ-дин пеше-
карвилин юкьван образованидин лайихлу 
работник», «РД-дин образованидин отлич-
ник», «РД-дин лайихлу муаллим» – гьуь-
рметдин тIварарин ва Дербент шегьердин 
руководстводин, республикадин образова-
нидин Министерстводин са жерге грамо-
тайрин сагьиб Мирза Къанатиловича дуьз 
16 йисуз Дербент шегьердин са школада ва 
ахпа 30 йисуз Дербентдин педколледжда 
математикадин тарсар гана. И девирда ада 
вишералди жегьилриз математика кIанарна, 
са шумуд несил жегьил муаллимар гьазур-
на, обществода лайихлу гел туна. Муаллим-
ди и рекье вичин виридалайни еке шабагь, 
лайихлувал выпускникрин агалкьунар ва 
педколлективдинни халкьдин арада къазан-
мишнавай гьуьрмет яз гьисабзава. 

Дуьньяда дуьшуьшдин са карни авач, 
вири къанун-къайдайрив кьурвал я ва гьар 
са инсандизни вичин кьадар-кьисмет ава. 
Мирза Манатиловаз тайин везифа матема-
тикадин муаллимвал хьана. И предметдиз 
адан майилвал гьеле Ахцегьрин 2-нумра-
дин юкьван школадин сифтегьан классра 
малум хьана. И кардиз адан сифте муаллим 
Умагьан Гьашаровади ва гуьгъуьнай ах-
цегьви зурба математик, Ленинан орден-
дин сагьиб Алиев Бейдуллагь муаллимди 
таъсирна. «Хъсан муаллимдиз вичи вуч 
гузватIа (предмет) ва низ гузватIа, абур 
гьакьван пара кIан жеда», - лугьудай ада 
муаллимвилин пеше хкягъиз кIани аялриз. 
Агалкьунар вири тарсарай авайтIани, Бей-
дуллагь муаллимдин тарсариз гада суварик 
хьиз фидай, гьакьван гьейранарнавай ам 
рекъемрин алемди. 

 Къадимлу дарамат адан хандакIрин 
мягькемвилелай, хъсан пешекар муал-
лимдин гьакъисагъ зегьметдилай аслу я 
лугьуда. И жигьетдай Мирзадин бахтуни 
гъана. Математикадай – Алиев Бейдуллагь, 
урус чIаланни литературадин тарсарай 
– Гьажиев Мухтар, къецепатан чIаларай – 
школадин директор ва вичиз лап хъсандиз 
немс, инглис, туьрк чIалар чидай дяведин 
ветеран-контрразведчик Мурсалов Абдул, 
физкультурадай – волейболдай Россиядин 
хкягъай командадик акатай сифте дагъу-
станви Мурсалов Навруз муаллимар хьтин 
зурба пешекаррин гъилик акатай, иллаки 
математикадайни физикадай райондинни 
республикадин олимпиадайра иштиракиз 
хьайи зигьинлу гадади школа саки вири 
предметрай лап хъсан къиметар аваз куь-
тягьна. Гуьгъуьнай вуздани ада Сарухан 
Агъаханов, Сиражутдин Мейланов, Мурад 
Мегьдиев, Татьяна Савина хьтин зурба 
педагогривай – алимривай чирвилерни 
тежриба къачуна.   

– Заз чидайвал, аял чIавалай матема-

тикадиз зи зигьин ачухуниз кимин шахма-
трини еке таъсирна. Чи девирда гъвечIи-
чIехи – вири жемят, гила хьиз, мобильный 
телефонрикни телевизоррик (абур авачир) 
ккIанвачир. Азад вахтунда аялар дирибаш 
къугъунрал (калтугнар, чин хьунар, туп, 
ленкер, лёнкаяр, кIалумар, кIинтI лашар…) 
ва чIехибур кимерал шахматар, тIамаяр, 
шеш-беш къугъунал, гьакI хуьруьн яшай-
ишдинни инсанрин эдеб-ахлакьдин суьгь-
бетрал машгъул тир. Мумкинвал хьанмазни 
зун чи мягьледин кимел шахматар къугъ-
вазвай итимрин кьилив фидай. Шахматриз 
зи майилвал рагьметлу Абдул Ибрагьимова 
ачухна. Ам Ахцегьрин Гуьнепатан кимин 
чемпион тир, закай адан ученик хьана, –  
рикIел хкизва Мирза муаллимди. 

И машгъулат гележегда Мирзадин 
кьетIен «хоббидиз», саки  2-пешекарвилиз 
элкъвена. 2005-йисуз ада кьил кутуналди 
Дербентдин 19-нумрадин школада шахма-
трин школа тешкилна ва адаз регьбервал 
гана. Хъсан агалкьунрини чпи-чеб гуьзетиз 
тунач. Месела, адан гъилик хьайи Руьгьен 
Алиевадикай 10 йисан яшдаваз шахматрай 
Россиядин чемпион хьана, алай вахтунда 
ада М.Ломоносован тIварунихъ галай 
МГУ-да шахматрин клубдиз регьбервал 
гузва. Маса ученик Абдул Нурачева гьеле 
ирид йисаваз республикадин чемпионатра 
гъалибвилер къазанмишна, СКФО-дин чем-
пионатда иштиракна, исятда Москвадин 
вузда кIелиз, гьа са вахтунда шахматрин 
тренервални ийизва… Гьайиф хьи, Мирза 
Къанатиловича тешкилай шахматрин клуб 
вич кардик кваз хьайи 10 йисалай агална. 
Муаллимди им еке гъалатI яз гьисабзава ва 
и акьуллу къугъун гьатта школадин про-
граммадик кутун теклифзава.   

Мирза Манатилов 1947-йисуз Ахцегьа 
Мукьтадиран тIварунихъ галай колхоздин 
(гуьгъуьнай машгьур «Заря» совхоз) фяле 
Къанатилан зегьметкеш чIехи хизанда 
(абур 10 аял авай, ругуд стхани кьуд вах, 
Мирза кьвед лагьай гада тир) Игит диде 
Назханумаз хьана. 1964-йисуз школа, 
1969-йисуз ДГУ-да математикадин факуль-
тет чешнелудаказ куьтягьна. Шахматрай 
республикадин вузрин арадин акъажунра 
гъалибвилин чкаяр кьазвай, кьве сеферда 
Россияда студентрин илимрин кIвалахрин 
конкурсра иштиракнавай бажарагълу 
студентдиз ректоратдин илимдин комис-
сиядал М.Ломоносован тIварунихъ галай 
МГУ- дин аспирантурада кIел давамарунин 
кьилди направление ганвай. Амма яшай-
ишдин бязи себебрикди адавай, гьайиф 
хьи, и мумкинвал ишлемишиз хьанач. Гьа 
са вахтунда Аллагьдин патай пай ганвай 
хъсан муаллим жагъай дербентви аялрин 
бахтуни гъана. 

– Вич вири илимрин пачагь, бине яз гьи-
сабзавай математика гзаф аялриз кIандач, 
зайифдаказ чида,- суьгьбетзава муаллим-
ди. – Эгер адан къайдаяр, кьетIенвилер 
асантдиз гъавурда акьадай чIалалди ва 
гьар садахъ галаз рахадай тегьер жагъурна 
ахъайиз, къалуриз хьайитIа,  математика-
дин гъавурда акьан тийидай,  и илим чир 
тежедай аял авач жеди. Чна, муаллимри, 
аялриз гьакI са чIал, литература, физика, 
математика чирун тIимил я, гьабурун куь-
мекдалди уьмуьр чирна, абур чIехи уьмуьр-
диз гьазурна кIанзава. За гьисабзавайвал, 
аялдиз тербия, чирвал гунин виридалайни 
хъсан къайда муаллимдин хсуси чешне я. 
Жувазни адет тирвал, за гьар са аялдивай, 
иллаки хизанра чеб тек аялар тир кстах 
гадайривай, йикъан распорядок туькIуьрна, 
адал амал авун, кьилди къачуртIа, чпин 
кIвачин къапар чпи михьун, сятдин пу-
далай вадалди кIвале тарсар чирун, къе 
жедай кIвалах пакадал тевин ва икI мад 
истемишзавай. 

Жуван чирвал, тежриба аялриз герек 
тирди аннамишна, гьар са тарсуниз вили-
камаз хъсан гьазурвал акуна фин, тарсуна 
аялар чирвилерал желбиз, математика 
кIанариз алахъун – им заз лезет я. Классда 
аялрин арада кIани-дакIан тун, абурукай 
таб авун муаллимдин виридалайни пис 
къилихрикай я. Муаллимдин таб-гьилле, 
чирвал, гуьгьуьл-гьал аялри гьасятда гьисс-
зава. Ийизвай хъсанвал, мергьаматлувални 
абурун рикIелай гьич алатдач.

 Пешекарвилин гьа ихьтин къанунрал 
бинеламиш, герек чкадал кьетIиз истемиш-
дай, вири месэлайра дуьзвал, низам-къайда 
кIани, гьа са вахтунда секин, мергьяматлу 
къилихрин, гьар са аялдин рикIиз «куьлег» 
жагъидай Мирза Къанатилович гзаф аялриз 
неинки хъсан муаллим, гьакI чеб уьмуьрдиз 
гьазурзавай камаллу чIехи дуст-насигьатчи 
хьана. Муаллимвилин 46 йисан тежрибада 
гьич са аялдихъ ва студентдихъ галазни 
адан къал-макъал тахьун тебрикуниз лай-
ихлу я. Адан гъиликай-тербиядикай хкатай 
гзафбур къени гьакI чпин муаллимдал кьил 
чIугваз, адавай меслят-насигьат къачуз 
къвезва. Эхь, гьа им я муаллимдин чIехи 
агалкьун, бахт.

И жигьетдай Мирза Къанатиловичан 
муалливилин кьисмет, гьакъикъатдани, 
бахтлуди я. Адаз къени чпин муаллим 
рикIелай алуд тийизвай гзаф ученикар, вы-
пускникар ава. Виридалайни пара кIаниди 
1978-йисуз сифте яз ахъагъай 10 «б» класс 
я. Ина кьве медалист (а вахтунда гьич тежер 
хьтин кар!) авай ва классдин саки вири ая-
ларни вузрик экечIна, асул гьисабдай – тех-
никадинбурук. И классдин десте ада хайи 
гъвечIи ватан тир Ахцегьиз экскурсиядиз 
гъана, вичин чIехи хизандихъ, Ахцегьрин 
тамашуниз лайихлу тир чкайрихъ галаз 
танишарна…  

– Муаллимвилин агалкьунрин сир 
вуч я? – хабар кьазва чна Мирза Къана-
тиловичавай. 

– Гьар са муаллимдиз вичин кIвалахдин, 
аялрихъ галаз рафтарвилерин къайда ава. 
Зун муаллимвилин везифайрив гьевеслу-
даказ, жуван зегьметдикай лезет хкудиз 
жеривал, нетижаяр аквадайвал кьиле тухуз 
эгечIзава. Кьилинди, герек аял тарсуна ви 
гъавурда акьан, анжах гьа вахтунда чирви-
лер гунуг-къачун кутугайвал кьиле физва. 
Гьелбетда, аялдин хизандихъ, диде-буба-
дихъ галаз хуш рафтарвилерин сих алакъа 
авачиз агалкьунар къазанмишиз жедач. Хи-
занда кIелдай къулай шартIар авачир, диде-
бубади аялдин патахъай жавабдарвал гьисс 
тийизвай дуьшуьшра муаллимди гьабурухъ 
галазни талукь тир кIвалах тухвана кIанда. 

– Алай вахтунда обществода муал-
лимвилин пешедиз, гьайиф хьи, лайихлу 
гьуьрмет-къимет авач. Эгер уьмуьрдин 
чарх кьулухъ элхкъуьриз жедайтIа, вуна 
мад муаллимвал хкядайни?

– Гьелбетда, – гьич фикирни тавуна 
жаваб гузва ада. – Мад школадиз фидай, ву-
чиз лагьайтIа анжах гьа ина ваз ви гележег 
аквазва, гьар са цIийи несил виликандалай 
хъсанди хьуниз таъсириз жезва. Педкол-
леджда жуван кIвалахдикай рахайтIа, чун 
хъсан генофонд патал алахъзава: хъсан 
муаллимар – чи хъсан гележег, хъсан вы-
пускникар – чи къулай, таъмин кьуьзуьвал 
я эхир. Эхь, гьайиф хьи, Россиядин обще-
ствода муаллимвилиз гьуьрмет зайиф хьан-
ва. Им са мажибдин, жегьилриз педвузриз 
физ кIан тахьунин месэлада авач. Гьайиф 
жезвай кар – чаз къени уьлкведа тайин 
са идеология хьанвач, агъзур йисаралди 
тестикь тир «муаллим – аял – диде-буба» 
алакъа дегишарзава; адетдин школадин 
къайда чаз акси уьлквейрай къачуз эвезу-
налди къе аялар литературадин, тарихдин 
текстер кIелуникай къакъатнава; рекъемрин 

къайдадин чирвилерин гьалара школада 
муаллимдин кесерлу гафунилай-тарсуни-
лай Интернет вилик акатзава ва икI мад. 
Куьрелди, школади аялдиз тербия, чир-
вилер гунин, акьулбалугъвилин аттестат 
къачунин вичин кьетIен статус квадарзава. 
Ихьтин шартIара аялдин, цIийи несилдин 
гележег патал хизандин жавабдарвал илла-
ки хкаж жезва.

– Мирза Къанатиловичахъ галаз зун 
гьеле 5-классда кIелзаваз таниш хьана 
ва школадин лап хъсан рикIел хкунарни 
гьадахъ галаз алакъалу я, - суьгьбетзава 
«Дербентдин хабарар» газетдин кьилин 
редактор Наида Башировади. – Ада заз 
математика ваъ (и жигьетдай зи чIехи вахан 
бахтуни гъана), шахматрин тарсар гузвай. 
Адан гъилик кваз зани стхади (чун кьвет-
хверар я) шахматрай шегьердин школайрин 
арадин турнирда иштиракна. Шегьердин 
ва республикадин школьникрин арадин 
турнирда гъалибилер къазанмишай чун 
Мирза Къанатиловича Вирироссиядин акъ-
ажунриз гьазурна. Россиядин турнир кьиле 
фейи Рязань шегьердиз чахъ галаз ам вични 
фенай. Лугьун, гьа Мирза муаллимни шах-
матар себеб яз зунни стха республикадин 
вири шегьерра, гьатта уьлкведин меркез 
Москвадани хьана. Гьамиша чав сабурлуда-
каз фикириз таз, шахматрин четин задачаяр 
гьялуна адетдинбур тушир уламар акваз 
куьмекиз чи тренерни галай. Гележегда 
чаз вичикай яшамиш жезни куьмек хьайи 
и акьуллу къугъун чирунай Мирза Къана-
тиловичаз «Пара кьадар сагърай!» лугьузва. 

Адан кIвалахдин юлдашар ва гьар жуьре 
йисара тербия, тарс гайи аялар – Дер-
бентдин нотариус Муминат Мегьамедова, 
карчияр тир Айна Рагьимова, Видади Ма-
медов, Дербентдин 12-нумрадин аялрин 
бахчадин заведиш Севиль Пашабегова, 
Дербентдин педколлеж кьуьтягьна, къе 
шегьерда дуьньядин культурайрин гим-
назияда математикадин муаллим Диана 
Абдулкеримова ва гзаф масабур Мирза Къа-
натиловичан инсанпересвилин ерийрикай 
ва адан муаллимвилин къайдайрикай еке 
гьуьрметдивди рахазва. Чпикай ватанперес 
халис инсанар, вини дережадин пешекарар 
авур адаз рикIин сидкьидай  гьуьрметзава. 

– Элкъвена куьчуьрмишнавай уьмуьр-
диз килигна фикир гайила, зун бахтлу кас я, 
вучиз лагьайтIа за жуван уьмуьрдин чIехи 
пай вахтунда рикI алай пешедай намуслу-
даказ кIвалахна, ватандиз ва чпи хкянавай 
пешедиз вафалу вишералди инсанар терби-
яламишна. Нетижалудаказ кьиле фейи гьар 
са тарс, математикадин олимпиадайрани 
шахматрин турнирра аялрин агалкьунар 
шадвилин себебар хьана, жегьилрин хсу-
си сирерни яшайишдин четинвилер зал 
ихтибарна, абур дуьз рекьел акьулдиз ала-
кьунал шадвална…  Умудлу я, за аялрин 
уьмуьрда хъсан гел туна ва гьавиляй къе 
яшлу къилихъ лайихлудаказ къекъвез, ял 
ягъиз, нефес къачуз регьят я, – суьгьбет 
давамарзава муаллимди. 

Къе лайихлу пенсияда авай (дугъри я, ял 
ягъизватIани, адан кьилив вичин виликан 
ученикри, гилан диде-бубайри, чпин аялар 
математикадай имтигьанриз гьазурунин 
алава тарсар гун патал гъизва, «ваъ» лугьуз-
вач, чандин сагъламвили мумкинвал гузвай 
кьван гагьда аялриз математика чирзава). 
Мирза муаллим бахтлу буба ва чIехи буба я. 
Анжах са эксиквал ава: уьмуьрдин вафалу 
юлдаш Салихова Индира Мегьамедсали-
ховна, гьайиф хьи, галамач. РД-дин лайихлу 
муаллим, филологиядин илимрин кандидат, 
Дербентдин педколледжда урус чIаланни 
литературадин кафедрадин заведиш хьайи 
ам 2017 - йисуз рагьметдиз фена. Кьилинди, 
адаз намуслу, къайгъудар веледар, хтулар-
птулар ава. ЧIехи хва Марата Дербентдин 
ГНИ-да, Низама карчи яз, Назима (ихти-
лат кватай чкадал къейдин, 7-11 - классра 
кIелзаваз ам шахматрай Дагъустандин чем-
пион, саки вири предметрай шегьердинни 
республикадин олимпиадайрин гъалибчи 
тир ва 1999-йисуз Дербентда анжах гьада 
школа къизилдин медалдал акьалтIарна) 
Москвада адвокатвиле гьакъисагъвилелди 
кIвалахзава. Гьабуруз тербия гуз, гьабурун 
агалкьунрал шадвализ, Дербент шегьердин, 
Ахцегь райондин общественный крарикай 
хкечI тийиз (са лишан: Ахцегьа «Шарвили» 
эпосдин вири суварра иштиракнава) ак-
тивный уьмуьр тухузва Мирза муаллимди. 
Баркалла!

Союздин член, зегьметдин ветеран

(Эвел 36-38-нумрайра)

ГъвечIи Молдовада къара жемятдин патай Рос-
сиядиз еке майилвал ава. Халкь шегьерар акъвазрай, 
хуьрерани урус чIалал рахазва, бизнесдин рекламай-
ра гьа чIал ишлемишзама. И уьлкве экономикадин, 
идеологиядин рекьяй гужлудаказ Румыниядин ва 
гьакI вири Западдин Россиядиз акси гьужумдик ква. 
Россия кисна паталай килигзава. Саксонламиш авун 
патал ингилис чIал илитIзава, ам чирун гегьеншарза-
ва, вири жуьредин куьмекар – пособияр, учебникар, 
самоучителар гъана ацIурнава – вири чпин патай.

Гьа са вахтунда урус чIалан тарсар, курсар 
къвердавай тIимил жезва, чебни пулдихъ тухузва. 
Ина Россиядихъ галаз культурадин, гуманитарный 
рекьерай са жуьредин алакъаярни авач. ИкI давам 
хьайитIа са кьадар вахтарилай жегьилриз ва амай 
молдаванриз Россия тIвар алай уьлкве авайдини 
чир таххьун мумкин я. Западди и карда алахъунар 
гзаф ийизва.

Юкьван Азиядин республикаяр гьелелиг Рос-
сиядихъ галаз дуствилин алакъайра аватIани, эко-
номикадин, идеологиядин ва гьакI политикадин 
рекьяй Китайдилай, США-дилай ва Европадин маса 
уьлквейрилай аслувиле ава ва абурун таъсирдик 
ква. Китайдин бизнес виринра ава, и уьлквеяр саки 
вири Китайдиз буржлу я. Еке инвестицияр, харжияр 
авунва, абур вахчуз тежедайдини чизва. Гьавиляй 
кIанзни-дакIанз аслувиле гьатзава. Им СССР туш 
виридан буржарилай гъил къачуна багъишдай. 
Китайдин бизнесди чкадин рабочий къуват ишле-
мишзавайди туш, чпинбур гъизва, харжзавай пул 
гьабуруз гузва.

Китайдин экспансия (гьахьун) къвердавай артух 
жезва. Са тIимил вахтарилай чкадин агьалияр себеб 
яз Китайдин агьалияр мадни гзаф хьун мумкин я. 
Им Россиядиз ина чка амач лагьай чIал жезва. Гьа 
тегьерда ина вири Западдин, эвелимжи США-дин 
бизнесни гьахьзава. Кар са бизнесдал куьтягь жезвач, 
абуру чпин идеология – гзаф вахтара Россиядиз акси 
– чукIурзава, деринарзава. Чпин къанунар, къайдаяр, 
ивирар, стандартар илитIзава. Анин уьлквеяр Росси-
ядикай яргъа авунин вири серенжемар кьиле тухузва. 
Саки вири СНГ-дик квай, гьакI квачирбурани кирил-
лица латиницадал (алфавит вучиз дегишарзаватIа 
садан кьилизни атай суал яни?) алудзава. Анжах 
Россиядикай яргъа хьун патал. Саки гзаф четинви-
лер авайтIани, сад хьана и кардал элячIнава. Вучиз? 
Себебрин дувулар деринрава.

США галукьай чка вич бомба хьиз хъиткьин-
завайди я. Адан буьркьуь адават, каннибализмдин 
иштягьар сергьятсузбур, куьтягь тежезвайбур я. 
Абуру и кар чуьнуьхни ийизвач – Россия тергун, 
гьич тахьайтIа даимлух яз муьтIуьгъвиле тун, чпин 
кIвачерик кутун кьилин мурад я. Адет яз, а крар 
абуру гьамиша чарабурун гъилерал ийизва.

Украинада США-дин химический ва биологиче-
ский яракьрин чешнеяр гьазурзавай лабораторияр 
малум хьанва, документар са хийирни авачтIани, 
Россиядин оборонадин Министерстводи вири 
дуьньядиз раижнава. Гьа ихьтин лабораторияр 
Харьковда, Киевда, Одессада, Львовда ва масанра 
авайди малум хьанва. Ихьтин хаталу тежрибаяр 
США-ди садрани чпин сергьятра тухузвач. Вучиз 
лагьайтIа, абур гзаф хаталу я – вирусарни бактерияр 
гуьзчивиликай хкатайтIа, нетижаяр мусибатдинбур 
жеда. 30 дав агакьна ихьтин лабораторияр, мумкин 
я, мадни гзаф хьун, дуьньяда чкIанвайди малум я. 
Украинадилай гъейри, ахьтин чкаяр Грузияда ва Къа-
захстандани ава. Гьеле Азербайжанда, Арменияда 
ава лугьузвай хабарарни пайда жезва.

Фикир це садра и объектар вири СССР-дин 
сергьятра, Россиядин къваларив ва мукьварив гва. 
Ибур вири Россиядиз акси яз ийизвай гьерекатар 
тирдал садни шаклу туш. Америкадин пешекарри 
славян халкьарин ДНК-дин чешнеяр кIватIна абурун 
генетический коддал тежрибаяр тухуз, гьазурзавай 
вирусри гьа кодрин носителар (иесияр) эвелимжи 
тергдайвал я. Гьазурнавай хаталу азаррин вирусар 
ва микробар Россияда чукIурун патал кьуьд ва я гад 

акъудиз чи уьлкведиз сезонриз хквезвай къушарни 
кваз ишлемишиз гьазур хьанва. Тежрибаярни абуру 
тухузва. Абур гегьеншар авунин ва маса рекьер аку-
нин къайгъуйрик ква.

Россия вири патарихъай зегьерлу пропаганда 
чукIурзавай, чпин душманвал ва адават чуьнуьх 
тийизвай уьлквейрин гьалкъада ава. Западдин хей-
лин уьлквеяр чеб асирра гзаф рекьерай США-дилай 
вилик квайтIани, къе гьа США-дин чпиз ганвай 
вассалвилин ролдихъ галаз рази хьанвай. Агъа 
патал Россиядиз акси США-дин проектда гьатай 
бандеровчийринни миллетчийрин гъилевай Украи-
на; хейлин йисара Россияда фу тIуьна вучиз ятIани 
и уьлкве дакIан хьанвай ва чпин чилел Америкадин 
яракьдинни аскердин кIвач хьунал шадвалзавай гур-
жияр, Востокдихъни я дуст, я душман тушир, вични 
США-дин вилик кьил агъузна са кIвачел акъвазиз 
гьазур куьгьне самурайский руьгь квадар тавунвай 
милитаристский Япония ала. Кьибледихъни кьибле 
ятIани чими туш. Ина далу ягъиз, идара ийиз тежез-
вай, адетдин къанунрал амал тийизвай Афгъанистан 
ава. Ибур вири чпивай вуч гуьзетиз жедатIа лугьуз 
тежезвай агрессивный (хаталу) къуватар я. 

Умуд кутаз жезмайди са СНГ, Советрин девирда 
са хизанда хьайи стха республикаяр – къенин аслу 
тушир уьлквеяр я. Гьа аслу тушир уьлквеяр тирви-
ляй чпи-чпин къецепатан политика тайинарзава. 
Россиядин роль зайиф, интересар малум, куьмекиз 
гьазурвал тахьайла, а политикади гьинихъ ян гудатIа 
лугьуз четин я. ТIебиатда вакуумди (бушвал) эхдач 
лугьудайвал, политикадани гьакI я, гьасятда абуруз 
куьмекар, меслятар гудайбур пара жеда. Средний 
Азиядин республикаяр США-дин, вири Западдин 
гьам экономикадин, политикадин, гьамни идеология-
дин гьужумдик ква. Эхиримжи мурад – Россиядикай 
яргъаз авун, таъсирдикай хкудун, алакьайтIа арада 
кьих-къал туна сад садаз аксивилера тун я. Гьавиляй 
и уьлквейра кIвалахуни Россиядивай дурумлувал, 
фагьумлувал, сабурлувал, стратегиядин акьуллувал 
истемишзава. Средний Азиядин республикаяр, 
иллаки уьзбекар, тажикар, гьакI амайбурни яргъал 
асирра арадал атанвай дувулар деринравай цивили-
зацийрин несилар я. Абурухъ зурба культура, адетар, 
уьмуьрдин къайдаяр авай миллетар я. Гьабур гьисаба 
кьуна, Россиядин миллетдин къилихрал, культура-
дин чешнейрал алава ва девлетлу хъувуна кIвалах 
тешкилна кIанда. Зегьметчи халкь инрани кIеве 
ава, жегьилриз кIвалах, виридахъ кIелдай мумкин-
вал авач. Гьавиляй абур гьарнихъ катзава, гзафбур 
Россиядиз, гьакI Европадихъ физвайбурни тIимил 
туш. И карни фикирда кьуна куьмекна кIанда. Урус 
чIалан, культурадин дережа ва таъсир инра винеда 
хьун лазим я. Яргъалай килигиз буш гафарал ваъ, 
кардал, куьмекдал, чешнейрал, амай вири такьатрал.

Чи девирда пака гьина гьихьтин гьалар арадал 
къведатIа лугьуз хьун мумкин туш. Винелай секин 
саки Россиядин патав гвай Къазахстанда хьайи 
вакъиаяр ни гуьзлемишнавай? Фикир це – садлагьа-
на республикайрикай сада, я са шумуда США-дин 
яракьар, аскерар пайда жеда (Украинада хьиз) ва я 
тажикрал «Талибанди» гьужумда. Ибур Россиядиз 
герек яни? Нивай тестикьариз жеда ибур тежедай 
крар яз? Вилик пад кьун гьамиша акьуллу политика, 
гьерекат я.

Россия гьужумдик ква, ам къвердавай гужлу ва 
дерин жезва, вучиз лагьайтIа гьужумда авайбуру 
Россиядин вилик чпин ажузвални усалвал чпи 
гьиссзава. Россия тек туш, адан гьахълувал тести-
кьарзавай государствойрин регьберар тIимил авач. 
Амма Россия вич гьамиша мукъаятвиле, нин патай 
хьайитIани гуьзет тавунвай душманвилин камуниз 
жаваб гуз гьазурвиле аваз хьана кIанда. США пехъи 
хьанва, Европани, вичиз виликдай хас са лишанни 
амачиз, ктIанва. Пехъи кцIин кIас гун хаталу тирвал, 
ктIизвай Европадин зегьерлу ни (пропагандани 
гьерекатар) гьадалайни хаталу я. Амма виридалай 
токсичный (хаталу-зегьерлу) кобра – пятая колонна 
– епина туна, жулавар куьруьз кьуна гуьзчивиле туна 
кIанда. Михьиз тергиз хьанайтIа, мадни хъсан тир.

Ро ссия  гзаф хатайрикайни азабрикай, 
вацIарикайни цIаярикай хкатнавай Феникс я. Чилин 
шардал ам даимлух яз жеда. И кар гьакI са кIан хьуни 
ваъ, гьамиша адан къайгъуда хьуни гуда!     

Ахмед АХМЕДОВ,
начальник Ахтынской 
пожарной части № 50

В целях недопущения воз-
можных пожаров необходимо: 
соблюдать требования пожарной 
безопасности и поддерживать 
противопожарный режим, вы-
полнять меры предосторожности 
при пользовании газовыми при-
борами, предметами бытовой 
химии, проведении работ с легко-
воспламеняющимися и горючими 
жидкостями, другими опасными в 
пожарном отношении веществами, 
материалами и оборудованием. В 
случае обнаружения пожара не-
обходимо сообщить о нем в под-
разделение пожарной охраны по 
телефону «101» «112» и принять 
возможные меры по спасению 
людей, имущества и ликвидации 
пожара.

Запрещается выжигание сухой 
растительности на участках, при-
легающих к зданиям, сооружени-
ям, жилым домам. Не разрешается 
разведение костров, сжигание 
отходов и тары за пределами уста-
новленных нормами проектирова-
ния противопожарных расстояний 
до зданий и сооружений.

Сжигание отходов и тары 
должно проводиться только в 

специально отведенных для этих 
целей местах и под контролем 
обслуживающего персонала. Тер-
ритории населенных пунктов и 
организаций, в пределах противо-
пожарных расстояний между зда-
ниями, сооружениями и отрытыми 
складами, а также участками, 
прилегающими к жилым домам, 
дачным и иным постройкам, долж-
ны своевременно очищаться от 
горючих отходов, мусора, тары, 
опавших листьев, сухой травы.

При использовании установок 
для сжигания горючих газов за-
прещается: эксплуатация газовых 
приборов при утечке газа; присо-
единение деталей газовой армату-
ры с помощью искрообразующего 
инструмента; проверка герметич-
ности соединений с помощью 
источников открытого  пламени в 
том числе спичками, зажигалками, 
свечами. При закрытии квартир, 
жилых домов, дач, садовых доми-
ков на длительное время электро-
сеть должна быть отключена.

Бегьерар кIватI хъийизва

Региондин аграрийри зулун 
магьсулар кIватI хъувунин 
кIвалах бегьемарнава, ха-

бар гана информагентстводиз 
Дагъустандин Минсельхозпрод-
дин пресс-къуллугъди. Гъилевай 
йисуз санал кIватI хъийизвай 
техилдин кьадарди 228 агъзур 
тонн тешкилна. Имни 2021-йисав 
гекъигайла 7,9 процентдин гзаф я. 
Идахъ галаз санал, гьар са гектар-
дай бегьерлувал йисан вахтунда 
24,8 центнердин хкаж хьана. 

Чешмедин малуматдалди, му-
ниципалитетрин арада техилдин 
виридалайни еке бегьер Хасавюрт 
районда кIватIнава – саки 43 
агъзур тонн. Адалай гуьгъуьнал 
Къарабудахкент (31 агъзур тонн-
дилай гзаф), Къизляр (25,5 агъзур 

тонн) ва Ногъай (22,5 агъзур тонн) 
районар ала. Бегьерлувилин ре-
кьяй виридалайни хъсан нетижаяр 
Буйнакск районда къазанмишнава 
(гектардай 33,6 центнер). Хъсан 
нетижаяр гьакI Къизляр (гектар-
дай 29,7 центнер), Бабаюрт ва 
Къарабудахкент (гектардай 28,9 
центнер) районра къазанмишнава. 

Ведомстводи къейдзавайвал, 
республикада зулун магьсулри 
къурагьвилин шартIара дурумлу 
бегьерар къачуниз кьетIен фикир 
гузва. ИкI, месела, Буйнакск рай-
ондин «Гьажимурзаев» КФХ-да 
450 гектардин майданрай дугун 
тийизвай шартIара гьар са гек-
тардай юкьван гьисабдалди 55 
центнер техил вахчунва. Имни 
республикада юкьван бегьерлу-
вилив гекъигайла, саки 2 сеферда 
гзаф я. 

Ихьтин нетижа алай аямдин 
агротехнологияр кардик кутунин 
куьмекдалди къачудай мумкинвал 
хьанва. Республикадин хуьруьн 
майишатдин министрдин сад 
лагьай заместитель Шарип Шари-
пован гафаралди, къе ведомство-
дин пешекарри маса регионрин 
ва майишатрин тежриба чирзава 
ва чпин вилик республикадин 
лежбервиле кIвенкIвечи тежриба 
ишлемишунин везифа эцигнава.  

кьил къакъудзавайбурулай уголов-
ный дело къарагъарна, 10 йисалди 
дустагъдай ихтияр ава. Гьелелиг 
чаз ахьтин дуьшуьшар авач. Вири 
хъсандиз гъавурда акьуна кIанда 
хьи, чун Россиядин гражданар яз, 
Ватан душмандин къурхулувилик 
акатай вахтунда ам хуьниз мажбур 
я. Вичин кIвал, хизан – Ватан хуьн 
гьар са итимдин пак буржи тирди 
аннамишна кIанда. И жигьетдай 
заз СП-рин кьилериз жемятдихъ, 
армиядин жергейриз эверзавай же-
гьилар авай хизанрихъ галаз гъа-

вурдик кутунин кIвалах активла-
мишуниз, селигъалудаказ тухуниз, 
яшайишдин месэлайра мумкин 
тир куьмекуниз эвериз кIанзава, 
– лагьана Рафик Гъажиагъаевича.

Къейдин, тамам тушир мо-
билизациядин вири месэлайрин 
гьакъиндай уьлкведа кардик квай 
«горячий линиядин» телефондин 
122-нумрадай ва «Объясняем.рф» 
сайтдай гьакъикъи малуматар 
къачуз жеда. Алай вахтунда чун 
ахтармиш тавуна чкIизвай гьар 
жуьре малуматрихъ инанмиш та-
хьана, официальный чешмейрин 
чIалахъ хьана кIанда.

Ватан хуьниз эверзава!

В.А.АЛИСКЕРОВШЕРИФ ШАГЬМАРДАНОВАН – 75 ЙИС

Юбилей мубаракрай!

Шериф Шагьмардано-
вич Шагьмарданов 
лезгийрин машгьур 

художник, скульптор, Россиядин 
художествойрин академиядин 
член-корреспондент, Россиядин 
образованидин академиядин 
(Санкт-Петербург шегьер) Смоль-
ный институтдин искусствойрин 
кафедрадин профессор я. Идахъ 
галаз санал, ам зегьметда къа-
занмишнавай виниз тир агал-
кьунрай Дагъустан АССР-дин 
искусствойрин лайихлу деятель 
(1985), Россиядин Федерациядин 
лайихлу художник (2011), Дагъу-
стан Республикадин халкьдин ху-
дожник (2017) лагьай гьуьрметдин 
тIварариз лайихлу хьанва. 

Ш е р и ф  Ш а г ь м а р д а н о в 
1947-йисан 5-октябрдиз Ахцегьрин 
хуьре, женгера иштиракиз Берлин-
дал кьван фейи, са жерге орденрин 
сагьиб ва Ватандин ЧIехи дяведин 
иштиракчи, РД-дин лайихлу му-
аллим, вичи Дагъустандин зоо-
ветеринариядин техникумда саки 
30 йисуз директорвиле кIвалахай 
Шагьмардан Шагьмарданован 
(1917-1994) хизанда дидедиз хьана. 

А х ц е г ь р и н  ш к о л а д а 
кIелайдалай кьулухъ ада 1972-йи-
суз И.Е.Репинан тIварунихъ га-
лай живописдин, скульптура-
дин ва архитектурадин инсти-
тут агалкьунралди куьтягьна 
(А.А.Мыльникован устIархана), 
художник-педагог яз Махачкъала-
да кIвалахна. 1975-йисалай адакай 
СССР-дин художникрин Союздин 
член, Санкт-Петербургдин худож-
никрин Союздин член, Халкьарин 
арадин искусствойрин академия-
дин алимрин советдин член хьана. 
Адан сифте кIвалахрикай яз Даг-
госуниверситетдин актовый залда 
авай «Илимдин алемда» тIвар 
алай шикил ва Дербент шегьер-
дин кьилин майдандал эцигнавай 
мозаикадин шикил къалуриз жеда. 
И кIвалахри Ш.Шагьмардановаз 
Гьамзат ЦIадасадин тIварунихъ 
галай премиядин лауреатви-
лин тIвар къачудай мумкинвал 
гана. Алай вахтунда РАО-дин 
Смольный институтдин искус-
ствойрин кафедрадин заведиш 
тир ада академический живо-
писдай, академический шикил-
дай, композициядай тарсар гузва.

Металлдал (ракьал) алай 
«Дагъустанди – БАМ-диз» тIвар 
алай скульптурадин композиция 
Байкалдинни Амурдин магистрал-
дин Кунерма станциядин вокзал-
дин дараматдал эцигнава. Шериф 
Шагьмарданов 20 далай артух 
монументальный кIвалахрин автор 
я. Абурун жергеда балкIандал алай 
«Ватан хвейиди» (Махачкъала ше-
гьер) памятник къалуриз жеда. И 
памятникди чпи Ватан хуьнин кар-
диз уьмуьр бахш авур игитрин къа-
мат лишанламишзава. Монумент 
Россиядин виридалайни хъсан 
эсеррин къизилдин фондуна гьат-
нава. Эхиримжи йисара Шериф 
Шагьмарданович Дербент шегьер-
да балкIандал алай «Миротворец» 
памятник, гьакIни И.И.Бецкийдиз, 
«Святой Татианадиз» бахшнавай 
памятникар яратмишунал машгъул 
я. Ам республикадин, вирисоюз-
дин, Россиядин ва Къецепатан уь-
лквейрин выставкайрин иштирак-
чи я. Ш.Шагьмарданован кIвалахар 
Россиядин, Европадин уьлквейрин 
ва США-дин хсуси галереяйра ва 
кIватIалра ава.  

Машгьур художникдин ва 
скульптордин бегьерлу зегьмет-
диз Гьукуматди лайихлу къиметни 
ганва. ИкI, активный яратми-
шунрин кIвалахдай ва кьиле тух-
ванвай хсуси выставкайрай адаз 
Дагъустандин Гьамзат ЦIадасадин 
тIварунихъ галай госпремия (1978), 
Дагъустан АССР-дин Верховный 
Советдин Президиумдин Гьуь-
рметдин грамота (1979) ганва. 
Монументальный са жерге эсеррай 
ам Дагъустан АССР-дин искус-

ствойрин лайихлу деятель (1985) 
лагьай тIварцIиз лайихлу хьана. 
Шериф Шагьмардановичаз гьакI 
СССР-дин художникрин Союз-
дин Гьуьрметдин грамота (1986), 
«Ватан хвейиди» памятникдай 
Имам Шамилан тIварунихъ галай 
къизилдин еке медаль (2006), 
Россиядин художествойрин Акаде-
миядин къизилдин медаль (2009), 
Санкт-Петербург шегьердин ху-
дожникрин Союздин юбилейдиз 
талукь къизилдин медаль (2010), 
монументально-скульптурный 
надир композицияр ва Дербент 
шегьерда «Миротворец» тIвар 
алай монументальный комплекс, 
гьакIни «Кавказда образование 
ва ислягьвал» проект яратмишу-
най «Юнеско-Аполлондин алай 
аямдин скульптура» тIвар алай 
Халкьарин арадин конкурсдин 
лауреатвилин тIвар гана (2011). 
Ш.Шагьмарданов «Рыцарь че-
сти» тIвар алай Халкьарин арадин 
къизилдин ордендин сагьибни я 
(2019). 

К ъ е й д  и й и н ,  С а н к т -
Петербургда яшамиш жезватIани, 
Шериф Шагьмардановича вичин 
гъвечIи ватандихъ галаз алакъаяр 
атIузвач. Ам мумкинвал хьанмазди 
хайи Ахцегьрин хуьруьз хквез-
ва, вични буш гъилер гваз ваъ. 
ИкI, гьар йисан гатуз лезгийрин 
игитвилин «Шарвили» эпосдин 
сувар къейдзавай вахтунда Шериф 
Шагьмарданов Ахцегьа аквада. 
Эхиримжи сеферда иниз хтай 
чIавуз ада Ахцегьрин 1-нумрадин 
юкьван школадиз вичи гьазурнавай 
СтIал Сулейманан бюст пишкеш 
яз гана. ГьикI лагьайтIа и школа 
тIвар-ван авай шаирдин тIварунихъ 
гала. Идахъ галаз санал, алай йисан 
гатуз Шериф Шагьмардановича 
Советрин Союздин Игит Валентин 
Эмирован тIварунихъ галай паркда 
игитдиз эцигнавай памятникни 
къайдадиз хкана. Ихьтин мисалар 
мадни гъиз жеда.

Чна, райондин руководстводин, 
вири агьалийрин ва чи газетдин 
редакциядин тIварунихъай Шериф 
Шагьмарданович Шагьмардановаз 
75 йисан юбилей рикIин сидкьи-
дай мубаракзава ва адахъ чандин 
мягькем сагъвал, кIвалахда мадни 
виниз тир агалкьунар ва уьмуьрда 
таъминвал хьана кIанзава.   

И мукьвара «Росгеолфонд» 
ФГБУ-дин яшлу ва кесерлу 
къуллугъчийрикай сад тир чи 
ватанэгьли алим Вадим Азизович 
Алискеров рагьметдиз фена. Ам 
1935-йисуз Москвада, Магаданда 
къизилдин мяденар жагъурай, 
гьялай ва вичин тIварунихъ ана 
«Алискерово» шегьер галай маш-
гьур геолог Азиз Алискерован 
хизанда дидедиз хьана. 1960-йи-
суз Москвадин М.И.Калининан 
тIварунихъ галай рангунин метал-
лрин ва къизилдин институт куьтя-
гьайдалай кьулухъ ада 1975-йисал-
ди СССР-дин геологиядин Мини-
стерстводин 1-Главкдин Чуьлдин 
экспедицияда кIвалахна. Ина ам 
техник-геологвилин кIвалахдилай 
старший геологдин къуллугъдал 
кьван зегьметдин рехъ фена. Ахпа 
В.Алискеров геолого-разведочный 
партиядин начальниквиле тайи-
нарна. Адаз гьакI экспедициядин 
кьилин инженервиле кIвалахунни 
кьисмет хьана. 

1975-йисуз «ВИЭМС» ФГУП-
да кIвалахай девирда ада агъадихъ 
галай къуллугъар кьуна: НОТ-дин 
ва УПГР-дин Центрдин начальник, 
илимдин старший къуллугъчи, 
сектордин ва отделдин заведиш. 
И къуллугърал ада геолого-раз-
ведкада зегьмет ва производство 
тешкилунин къурулушар гьялна 
ва яратмишна, къуллугъчийрин 
зегьмет материальный жигьетдай 
гьевесламишунин, яшайишдин 
ва кадрийрин месэлаяр гьялунин 
карда активвилелди иштиракна.

1990-йисалай Вадим Азизович 
«ВИЭМС» ФГУП-дин алим-се-
кретарь, 1992-йисалай Россиядин 
Федерациядин Гьукуматдин къва-
лав гвай геологиядин ва чилин 
къатарик квай менфятлу шейэр 
ишлемишунин рекьяй комитетдин 
илимдинни техникадин прогрес-
сдин, илимдин ахтармишунар 
кьиле тухунин отделдин началь-
никдин заместитель тир. Идалай 
гуьгъуьнин йисара ада «ВИЭМС» 
ФГУП-да илимдин рекьяй дирек-
тордин заместителвиле кIвалахна. 
«Росгеолфонд» ФГБУ-да Вадим 
Азизовича 2010-йисалай кIвалахна 
ва ам алим-секретардин, кьи-
лин геологдин заместителдин 
къуллугърал хьана. Кьакьан пе-
шекарвиляй, кьетIен метлебдин 
важиблу везифаяр энгелвал авачиз 
ва вахтунда тамамарунай ам кар-
ханадин ва винеда авай органрин 
руководствойрин патай са шумуд 
сеферда гьевесламишнай. 

2017-йисуз Вадим Алискеров 
цIийиз яратмишнавай геологи-
ядин информациядин отделдин 
кьиле акъвазна. Ада цIийи отдел-
дин кIвалахдиз кар алакьунивди 

руководство гана. Пенсиядиз 
экъечIайдалай кьулухъ Вадим 
Азизовича отделдихъ галаз кар-
чивилин алакъаяр хуьзвай. Ада 
отделдин вилик акъвазнавай месэ-
лайрай мукьвал-мукьвал меслятар 
гузвай. КIвалахзавай вири йисара 
Вадим Алискерова вич кьакьан 
дережадин эксперт яз къалурна. 
Ада вичин девлетлу тежриба же-
гьил пешекарриз жумартвилелди 
пайзавай. Абурукай хейлинбуру 
алай вахтунда геологиядин хиле 
чIехи къуллугъар кьунва. Вадим 
Азизович гьамиша зегьметдин 
низамдин кьакьан дережадал тафа-
ватлу жезвай ва ада вич кьиле авай 
коллективда дуьзгуьн марифатдин 
гьалар хуьзвай.

Геологиядин хиле гзаф йисарин 
бегьерлу ва намуслу зегьметдай, 
Россиядин минералринни хаммал-
дин база вилик тухуник еке хсуси 
пай кутунай Вадим Алискеров 
«Россиядин Федерациядин лай-
ихлу геолог» лагьай гьуьрметдин 
тIварцIиз лайихлу хьанай. Адаз 
«Знак Почета» орден, «Хам чилер 
илемишуник кутунай», «Зегьмет-
дин кьегьалвиляй», «Чилин къатар 
ахтармишуна лайихлувилерай», 
«Москвадин 850 йис рикIел хуьн 
яз» медалар, «Чилин къатар ахтар-
мишдай отличник», «Дагъдин гео-
логиядин къуллугъдин 300 йис» 
лишанар ганва. Вадим Алискеров 
гзаф сеферра «Росгеолфонд» 
ФГБУ-дин ва Россиядин Феде-
рациядин тIебиатдин ресурсрин 
ва экологиядин министерстводин 
грамотайриз лайихлу хьанай. 

Вадим Азизович Алискерован 
экуь къамат адахъ галаз санал 
кIвалахай ва гьакI ам чиз хьайи 
инсанрин рикIера гьамишалугъ 
яз амукьда. Чна рагьметлудан 
хизандиз ва мукьва-кьилийриз, 
дериндай хажалат чIугуналди, 
башсагълугъвал гузва. Рагьмет 
хьурай вичиз!        

Вниманию 
населения!

Во изменение письма № 03-04/2807-РЧ от 
24.08.2022 года сообщаем, что в связи с обращением 
ООО «Газпром трансгаз Махачкала» и с задержкой 
сроков сдачи объекта подрядной организацией, за-
планированные ремонтные работы на объектах ООО 
«Газпром трансгаз Махачкала» в 2022 году, в период 
с 27 по 30 сентября по подключению после рекон-
струкции участка газопровода взамен выводимого из 
эксплуатации участка 600-610 км. МГ «Моздок-Кази-
магомед», будут перенесены на период с 08:00 часов 
04.10.2022 года до 16:00 часов 07.10.2022 года.

В период проведения работ поставка газа потре-
бителям южной части Республики Дагестан (участок 
585-431 км. МГ «Моздок-Казимагомед») будет обе-
спечиваться за счет сохраненного запаса газа в МГ 
(баллоне).

На основании вышеизложенного (с учетом ин-
тенсивности отбора газа потребителями), ориенти-
ровочное время прекращения поставки газа с ГРС.

•	 ГРС «Ахты» – с 20:00 часов 05.10.2022 до 
16:00 часов 07.10.2022 года в населенные пункты 
с.Ахты, с.Джаба, с.Калук, с.Луткун, с.Хкем.

Возобновление поставки газа будет осуществлено 
после завершения намеченных работ.

И.о. заместителя генерального директора по 
реализации газа   Р.А.ЧОЧАЕВА

Утерянный аттестат за № 05 ББ 0062198 об окончании в 2008 году 
АСОШ №1, выданный на имя Гаджибекова Имама Ченгисовича, 
СЧИТАТЬ НЕДЕЙСТВИТЕЛЬНЫМ. 

Арзаяр кьабулзава
РД-дин Гьукуматди 2021-йи-

сан 1-ноябрдиз акъудай 300-нум-
радин Къарардал асаслу яз, алай 
йисан 7-сентябрдилай 14-ок-
тябрдалди РД-дин карчивилин 
ва инвестицийрин Агентстводи 
выставкайринни ярмайкайрин 
серенжемра иштиракунихъ галаз 
алакъалу харжийрин са пай ара-
дал хкун патал юкьван ва гъвечIи 

карчивилин субъектриз субсидияр 
ахъаюнин мураддалди арзаяр 
кьабулзава. Са касдиз субсидия 
ада арза вугудалди са йис вилик 
регистрациядин взносриз, вы-
ставкадин майданар ва тадара-
кар арендада кьуниз серфнавай 
пулдин такьатрин 70 процентдин 
кьадарда аваз, амма 500 агъзур 
манатдилай артух тушиз гузва. 


